
ಕುಮಾರಕೃತಾ ಶಿವಶಿವಾಸ್ತುತಿಃ

ನಮೋ ನಮಸ್ತೇ ಗಿರಿಶಾಯ ತುಭ್ಯಂ ನಮೋ ನಮಸ್ತೇ ಗಿರಿಕನ್ಯಕಾಯೈ .
ನಮೋ ನಮಸ್ತೇ ವೃಷಭಧ್ವಜಾಯ ಸಿಂಹಧ್ವಜಾಯೈ ಚ ನಮೋ ನಮಸ್ತೇ .. 1..

ನಮೋ ನಮೋ ಭೂತಿವಿಭೂಷಣಾಯ ನಮೋ ನಮಶ್ಚಂದನರೂಪಿತಾಯೈ .
ನಮೋ ನಮಃ ಭಾಲವಿಲೋಚನಾಯ ನಮೋ ನಮಃ ಪದ್ಮವಿಲೋಚನಾಯೈ .. 2..
ತ್ರಿಶೂಲಹಸ್ತಾಯ ನಮೋ ನಮಸ್ತೇ ನಮೋ ನಮಃ ಪದ್ಮಲಸತ್ಕರಾಯೈ .
ನಮೋ ನಮೋ ದಿಗ್ವಸನಾಯ ತುಭ್ಯಂ ಚಿತ್ರಾಂಬರಾಯೈ ಚ ನಮೋ ನಮಸ್ತೇ .. 3..

ಚಂದ್ರಾವತಂಸಾಯ ನಮೋ ನಮಸ್ತೇ ನಮೋಽಸ್ತು ಚಂದ್ರಾಭರಣಾಂಚಿತಾಯೈ .
ನಮಃ ಸುವರ್ಣಾಂಕಿತಕುಂಡಲಾಯ ನಮೋಽಸ್ತು ರತ್ನೋಜ್ವಲಕುಂಡಲಾಯೈ .. 4..
ನಮೋಽಸ್ತು ತಾರಾಗ್ರಹಮಾಲಿಕಾಯ ನಮೋಽಸ್ತು ಹಾರಾನ್ವಿತಕಂಧರಾಯೈ .
ಸುವರ್ಣವರ್ಣಾಯ ನಮೋ ನಮಸ್ತೇ ನಮಃ ಸುವರ್ಣಾಧಿಕಸುಂದರಾಯೈ .. 5..
ನಮೋ ನಮಸ್ತೇ ತ್ರಿಪುರಾಂತಕಾಯ ನಮೋ ನಮಸ್ತೇ ಮಧುನಾಶನಾಯೈ .
ನಮೋ ನಮಸ್ತ್ವಂಧಕಸೂದನಾಯ ನಮೋ ನಮಃ ಕೈಟಭಸೂದನಾಯೈ .. 6..
ನಮೋ ನಮೋ ಜ್ಞಾನಮಯಾಯ ನಿತ್ಯಂ ನಮಶ್ಚಿದಾನಂದಘನಪ್ರದಾಯೈ .
ನಮೋ ಜಟಾಜೂಟವಿರಾಜಿತಾಯ ನಮೋಽಸ್ತು ವೇಣೀಫಣಿಮಂಡಿತಾಯೈ .. 7..
ನಮೋಽಸ್ತು ಕರ್ಪೂರರಸಾಕರಾಯ ನಮೋ ಲಸತ್ಕುಂಕುಮಮಂಡಿತಾಯೈ .
ನಮೋಽಸ್ತು ಬಿಲ್ವಾಮ್ರಫಲಾರ್ಚಿತಾಯ ನಮೋಽಸ್ತು ಕುಂದಪ್ರಸವಾರ್ಚಿತಾಯೈ ..
8..

ನಮೋ ಜಗನ್ಮಂಡಲಮಂಡನಾಯ ನಮೋಮಣಿಭ್ರಾಜಿತಮಂಡನಾಯೈ .
ನಮೋಽಸ್ತು ವೇದಾಂತಗಣಸ್ತುತಾಯ ನಮೋಽಸ್ತು ವಿಶ್ವೇಶ್ವರಸಂಸ್ತುತಾಯೈ .. 9..
ನಮೋಽಸ್ತು ಸರ್ವಾಮರಪೂಜಿತಾಯ ನಮೋಽಸ್ತು ಪದ್ಮಾರ್ಚಿತಪಾದುಕಾಯೈ .
ನಮಃ ಶಿವಾಽಽಲಿಂಗಿತವಿಗ್ರಹಾಯ ನಮಃ ಶಿವಾಲಿಂಗಿತವಿಗ್ರಹಾಯೈ .. 10..
ನಮೋ ನಮಸ್ತೇ ಜನಕಾಯ ನಿತ್ಯಂ ನಮೋ ನಮಸ್ತೇ ಗಿರಿಜೇ ಜನನ್ಯೈ .

ನಮೋ ನಮೋಽನಂಗಹಾರಾಯ ನಿತ್ಯಂ ನಮೋ ನಮೋಽನಂಗವಿವರ್ಧನಾಯೈ ..
11..

ನಮೋ ನಮಸ್ತೇಽಸ್ತು ವಿಷಾಶನಾಯ ನಮೋ ನಮಸ್ತೇಸ್ತು ಸುಧಾಶನಾಯೈ .
ನಮೋ ನಮಸ್ತೇಽಸ್ತು ಮಹೇಶ್ವರಾಯ ಶ್ರೀಚಂದನೇ ದೇವಿ ನಮೋ ನಮಸ್ತೇ .. 12..

..ಇತಿ ಶಿವರಹಸ್ಯಾಂತರ್ಗತೇ ಕುಮಾರಕೃತಾ ಶಿವಶಿವಾಸ್ತುತಿಃ ಸಂಪೂರ್ಣಾ ..

ಶಿವನೈವೇದ್ಯಶಿವೋಚ್ಛಿಷ್ಟಪಾತ್ರಮಹಿಮ್ನವರ್ಣನಂ
- ..ಶ್ರೀಶಿವರಹಸ್ಯಂ .ಹರಾಖ್ಯಃ ತೃತೀಯಾಂಶಃ .ಪೂರ್ವಾರ್ಧಂ .ಅಧ್ಯಾಯಃ 21. 4-15

